
INTRODUZZJONI

Onorevoli Ministru, Onerevoli Membri Parlamentari, Sinjuri
mistiedna, Membri tal-Kamra tan-Negozju ghal Ghawdex, Fbieb.

Din is-sena li ghaddiet kienet wahda specjali ghall-Kamra.
Ccéelebrajna anniversarju importanti — il-25 sena mill-holgien tal-
Kamra. Kif semmeijt fid-diskors tieghi ghal din I-okkazzjoni “ Dan
il-vjagg beda bi skop wiehed - importanti - li naghtu vuci lis-sidien
tan-negozji fGhawdex”. Prova ta’ dan hi ir-reziljenza, il-vizjoni u
l-impenn ta’ dawk li mexxew lil din il-Kamra gabilna u kif ukoll
dawk fostna li ged inkomplu dan ix-xoghol ferm importanti ghal
membri taghna u ta’ I-ekonomija ta’ Ghawdex in generali. F’dan
id-diskors tkellimt dwar I-isfidi u l|-opportunitajiet, dwar il-
kontinwita’ u il-bidla. Dawn it-temi jibqghu rilevanti illum dags
kemm kienu dakinhar.

L-insularita’ doppja tkompli tohloq sfidi unici, kif wkoll tohloq fina
I-Ghawdxin aktar sens ta’ rezilienza u determinazzjoni. L-
istrategija ta’ din il-Kamra ghas snin li gejjin se tibqa’ wahda
soda: li Ghawdex jagbad it-trig tad-diversifikazzjoni tal-
ekonomija, nippromwovu investimenti strategic¢i, u li-Ghawdex
isir aktar awtonomu.




SFIDI U OPPORTUNITAJIET EWLENIN

Fid-diskors tieghi ha nkun gieghed niffoka fuq diversi kwistjonijiet
urdenti li jekk jimmaterjalizzaw ihallu impatt pozittiv fuq I-
ekonomija Ghawdxjia:

Diversifikazzjoni Ekonomika

Taqta’ is-servizz publiku, I-ekonomija Ghawdxija hi dipendenti
hafna fug zewg setturi; ll-kostruzzjoni u it-turizmu. Minkejja I-
importanza taghhom, din id-dipendenza zejda qed tillimita |-
opportunitajiet ghal tkabbir fogsma godda, fogsma innovattivi |i
jistghu jirrendu aktar valur mizjud. Ghalhekk jehtieg li nsahhu il-
bazi ekonomika taghna. Irridu nidhlu u ninvestu f'setturi
ekonomici godda bhalma huma d-digitalizzjoni, |-ekonomija |-
hadra u l-edukazzjoni. Dawn is-setturi ghandhom il-potenzjal
enormi biex I-ekonomija tikber u jinholqu impiegi ta’ kwalita’
gholja, ta’ valur mizjud gholi. u li jkunu aktar sostenibbli.

e Digitalizzazzjoni : Ghandna c¢entru digitali modern, izda I-
potenzjal tieghu mhux qed jigi utilizzatat kif suppost.
Sfortunatament qed naraw prezenza ta' entitajiet
governattivi imma mhux ta’ intraprizi. Dan ghandu jkun
centru ta’ innovazzjoni u ghalhekk flok dipartimenti
governativi ghandu jkun hemm dawk il-kumpaniji li jistghu
jghinu lil Ghawdex jkompli jikber ekonomikament. Rridu
naghmlu kull sforz biex f'dan il-post nattiraw investimenti li
jkunu mutur tal-innovazzjoni, u ingibu kumpaniji i
ghandhom il-potenzjal li joholqu aktar gid fl-ekonomija
taghna. Dawn il-possibilitajiet jezistu, u il-Kamra hi
impenjata li tiffacilita’ dan id-djalogu.

e Ekonomija Hadra : Prattici sostenibbli saru neccessita.
Ghawdex ghandu jsir mudell ta’ zvillup ekologiku. Wiehed
jista’ jibda mill-inizjattivi dwar l-energija rinnovabli u jasal
sal-prattic¢i tal-bini sostenibbli.




o Edukazzjoni : L-Universita’ Queen Mary, il-post fejn
gieghed jilgaghna illum, kien katalista ta’ investiment dirett
barrani ta’ kwalita’ gholja f Ghawdex, u ghala le investiment
iehor f’'setturi edukattivi ohrajn fil-futur. Madanakollu din I-
Univerzita’ issa ghandha bzonn taghmel il-pass li jmiss, dak
li taghmel lil Ghawdex ¢entru ewlieni fl-edukazzjoni medika
imma dan jiddependi fuq il-kisba tal-Isptar Generali gdid li
ilu mwieghed aktar minn ghaxar snin.

Progetti Infrastrutturali

e Sptar Generali Gdid: Bil-mod kif kibret il-popolazzjoni
fdawn l-ahhar snin kif wkoll il-bidla fid-demografija, id-
domanda ghal servizzi ta’ sahha ta’ kwalita’ gieghda tizdied.
Facilita’ moderna mhux biss isservi lir-residenti, imma
tippermetti wkoll lill-Universita’ Queen Mary izzid Il-istudenti
taghha, u b’hekk tkompli tikkontribwixxi aktar fl-ekonomija
Ghawdyxjia.

o Estensjoni tal-Port tal-Imgarr: ll-konnettivita’ hija wahda
mill-prioritajiet tal-Kamra. Li intejbu il-konnetivita’ saret
urgenti. ll-port tal-Imgarr illum ghandu aktar minn 50 sena.
|z-zmien inbidel u illum dan sar zghir wisq ghall-attivita’
ekonomika u socjali li hawn. Port li mhux jiflah ghat-traffiku
ta’ llum: il-vapuri tal-Gozo Channel, id-dghajjes tas-sajjieda
u l-yachts li hawn. lt-traffiku marittmu kiber immens.
Wasalna f'punt li jekk ma nimmodernizawx u nestendu il
port is-sitwazzjoni ser tkompli tmur ghal ghar. Mal-
estensjoni tal-port jehtieg li tinbena trig gdida, triq li il-pjan
taghha qieghed hemm. Sar diffici mmens ghalina |-
Ghawdxin li nibgghu niddependu minn trig wahda biss. It
traffiku minn u lejn Malta zdied b’tali mod li il-port ghandu
bzonn li jkollu it-tieni trig, kemm biex il-gzira tlahhaq mal-
volum tat-traffiku kif ukoll biex ikun hemm triq alternattiva u
supplementari fkaz ta’ xi incident.




e Logistics Hub: progett iehor li il-Kamra geghda tanalizza
hu dak li Ghawdex ikollu Logistics Hub. Logistics Hub
gewwa Ghawdex jista’ johloq opportunita’ gdida biex I-
ekonomija Ghawdxija tagbad it-triq tad-diversifikazzjoni.
Dan ikun ifisser li Ghawdex ikompli jsahhah il-konnetivita’
tieghu, mhux biss ma’ Malta imma wkoll ma’ swieq godda
Ewropej u ohrajn.

Jekk Ghawdex jirrnexxielu jibni infrastruttura tajba, jkun
jista’ jservi bhala ¢entru ta’ ridistribuzzjoni ghal diversi
setturi li diga qgeghdin joperaw gewwa Ghawdex: il-
manifattura, I-ikel u ohrajn. Ghawdex ikollu l-opportunita’ li
johloqg spazju ghal setturi §odda: is-settur farmacewtiku, is-
settur tal-energija rinnovabbili, kif ukoll setturi teknologici
ohra.

Logistics Hub jghin biex Ghawdex jaghmel il-pass li jmiss
ghax ikun ged jaghti dik l-ispinta lill-ekonomija, bil-holgien
ta’ setturi ekonomi¢i Jodda, u Db’hekk ikun jista’
jikkontribwixxi aktar ghall-ekonomija nazzjonali. Minbarra
hekk din tista’ tkun ukoll opportunita’ gdida fejn il-gvern
jidhol bi shab mal-privat permezz ta’ Public Private
Partnership. Minbarra li Ghawdex jista' fil-futur isir key
player fejn tidhol ir-Regional Supply Chain, logistics hub
jghin biex jitnaqgas I-impatt ambjentali li gej mit-trasport
minhabba li tevita’ li jigu dduplikati numru ta’ rizorsi.

AKTAR AWTONOMIJA GHAL GHAWDEX

Awtonomija akbar tfisser li nkunu fpozizzjoni li niehdu
decizjonijiet li jirrifletu I-htigijiet ekonomici taghna. Jekk ikollna I-
awtorita’ li nfasslu I-istrategija ekonomika taghna, nkunu nistghu
nippjanaw ahjar id-diversifikazzjoni tal-ekonomija Ghawdxija.
Dan mhux biss ghax irridu, imma ghax nemmnu li Ghawdex




ghandu il-potenzjal li jikkontribwixxi hafna aktar mill-4%?! tal-
prodott grodd domestiku li ged jikkontribwixxi fil-prezent.

Ghawdex ghandu opportunitajiet kbar jekk jirnexxielu jidhol
f'setturi godda u nnovativi.

lI-Ministeru ghal-Ghawdex u aktar re¢entement |-Awtorita’ ghall-
izvillup Regjonali kienu passi fid-direzzjoni it-tajba. Madanakollu,
dawn m’ghandhomx bizzejjed rizorsi finanzjarji biex iwettqu
progetti b’'mod indipendenti, u jiddependu kontinwament mill-
finanzjament tal-gvern centrali, fejn sfortunatament Ghawdex
mhux dejjem jinghata il-prijorita’li  jisthogqglu. Barra minn hekk
iI-Ministeru ghal Ghawdex ghandu bazi guridika dghajfa i
tiddependi kompletament fuq id-decizjonijiet tal-Prim Ministru tal-
mument.

VIZJONI STRATEGIKA TAL-KAMRA

Ir-rwol principali tal-Kamra huwa li tibni fuq vizjoni li tirrifletti |-
aspirazzjonijiet u il-bzonnijiet tal-membri taghna, kif ukoll il-
htigijiet tal-komunita’ in generali. Matul din is-sena, tajna prijorita
kbira lill-lagghat ma’ membri taghna biex nifmhu aktar I-isfidi u I-
opportunitajiet taghhom. Fil-fatt dan id-diskors tieghi illum bnejtu
ukoll fuq dawn |-esperjenzi ta’ dawn il- lagghat.

Hafna minn negozji Ghawdxin ghandhom opportunita’ kbira biex
ikabbru l-operat taghhom. lllum in-negozji taghna m’ghadhomx
biss jaraw is-suq li joperaw fih, jigifieri is-suq Ghawdxi imma ged
jaghmlu hafna aktar min hekk. Ghandna negozji gewwa
Ghawdex anke zghar li ged jimirhu gewwa swieq ohra kemm
Ewropej kif ukoll internazzjonali.

Tista’ tghid li I-akbar sfida li ghandhom in-negozji taghna hi dik
tal-haddiema. In-negozji qed jitilfu wisq haddiema ta’ kwalita’ li

1 Skont I-ahhar stharrig mahrug mill-Ufficéju Nazzjonali tal-Istatistika Ghawdex ged jikkontribwixxu 4.2%
tal-Prodott Gross Domestiku Nazzjonali.

Ara: National Statistics Office (NSO), Regional Gross Domestic Product: 2023 (NSO, 2023). Disponibbli
fuq: https://nso.gov.mt/regional-gross-domestic-product-2023/ [A¢cessat fit-15 ta’ Frar 2024].

xi kultant ikunu ilhom jahdmu gewwa l-intrapriza anke ghal hafna
snin. U dan biex mmoru jahdmu fis-settur pubbliku, hafna drabi
ghal inqas paga, imma biex ikollhom l'opportunita’ li jahdmu
anqas sieghat. Dan mhux sewwa. Din il- problema ghandha
bzonn tigi indirizzata fl-immedjat.

Studji ricenti mill-Awtorita’ ta’ I-izvilupp Regjonali ghal Ghawdex
juri li I-impjieqgi fis-settur pubbliku fGhawdex jammontaw ghal
25.5% tal-impjiegu totali,? ¢ifra ferm ghola minn dik f Malta. Din
id-dipendenza Zzejda ta’ impjiegi fis-settur pubbliku geghda
twaqqaf il-kapacita’ tas-settur privat biex jattira u jzomm
haddiema kwalifikati. B’konsegwenza ta’ dan, in-negozji ged
ikollhom jirrikorru ghall-impiegi ta’ ¢ittadini minn pajjizi terzi. Din
is-sitwazzjoni qged tirrizulta wkoll fi sfidi godda |-aktar ta’ nugqas
ta’ efficjenza.

Fid-dawl ta’ dawn [-isfidi, il-Kamra tan-Negozju ghal Ghawdex
geda tappella lill-gvern biex jirrevedi l-istrategija ta’ reklutagg
tieghu specjalment meta wiehed jigi biex jimpjega haddiema ta’
kwalita li sfortunatament qeghdin jintilfu mis-settur privat .

KONKLUZJONI

Qabel naghlaq nixtieq niehu din I-opportunita’ biex nirringrazzja
lil Daniel Borg, is-ceo tal-Kamra, lil Jesmond kif ukoll lil Joanne
tal-hidma kontinwa taghhom. Fl-ahhar snin il-kamra mxiet hafna
il-quddiem mertu ta’ dawn il-persuni.

Hekk kif inharsu lejn il-futur, ejjew nilgghu Il-opportunitajiet li
ghandna quddiemna b’kuragg u determinazzjoni. II- Kamra tan-
Negozju ghal Ghawdex hija xempju tal-progress, kollaborazzjoni
u difiza kemm tal-interessi tal- membri taghha kif ukoll ta’
Ghawdex. Ejjew inharsu b’ottimizmu biex nizguraw li Ghawdex
jibga’ jirnexxi, filwaqt li nzommu I-identita’ unika taghna, inkomplu
nahdmu biex Ghawdex jagbad it-trig tad-diversifikazzjoni,

2 Gozo Regional Development Authority, A Review of Public Sector Employment in Gozo (Victoria,
Gozo: GRDA, 2024), pp. 3—4. Disponibbli fug: www.grda.mt [Ac¢éessat fit 08 ta’ Frar 2025].

inkomplu insahhu l-infrastruttura taghna u jkollna kontroll effettiv
tal-futur taghna. Meta nahdmu flimkien dawn I-ghanijiet jintlahqu.
Grazzi !




